ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԻԼԻՍԻ 1-Ի N 1069-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ
	
1. Արդարադատության նախարարություն

	12.12.2022 թ.

	
	/27.2/55371-2022

	1. «Հայաստանի Հանրապետության կառավարության 2022 թվականի հունվարի 20-ի N 48-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է քաղաքացուն տրամադրել տարկետում՝ նշանակալի նվաճում ունենալու հիմքով: 
Այս առումով հարկ ենք համարում անդրադառնալ հետևյալ իրավակարգավորումներին.
«Զինվորական ծառայության և զինծառայողի կարգավիճակի մասին» օրենքի 22-րդ հոդվածի 5-րդ մասի համաձայն՝ գիտության, կրթության, մշակույթի, արվեստի և սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում կարող է տրվել նաև Հայաստանի Հանրապետության կառավարության որոշմամբ՝ Հայաստանի Հանրապետության կառավարության սահմանած կարգով և պայմաններով:
ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1 կետի համաձայն՝ նշանակալի նվաճում է համարվում քաղաքացու՝ աշխարհի լավագույն բարձրագույն ուսումնական հաստատությունների ակադեմիական վարկանիշավորման http://www.shanghairanking.com/ կայքի աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) տվյալ տարվա ցանկերի առաջին հինգ տասնյակում ընդգրկված հաստատություններում բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը` բարձրագույն ուսումնական հաստատության կամ այլ իրավաբանական անձի կողմից տրված կրթաթոշակի առնվազն 70 տոկոսի վերաբերյալ փաստաթղթերի առկայությամբ, բացառությամբ՝ անվճար կրթական ծրագրեր իրականացնող բարձրագույն ուսումնական հաստատությունների:
«Նորմատիվ իրավական ակտերի մասին» օրենքի 16-րդ հոդվածի 1-ին մասի 1-ին կետի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով: 
Վերոգրյալ իրավական նորմերի բովանդակային վերլուծությունից պարզ է դառնում, որ նշանակալի նվաճում կարող է համարվել միայն http://www.shanghairanking.com/ կայքի աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) տվյալ տարվա ցանկերի առաջին հինգ տասնյակում ընդգրկված լինելու հանգամանքը:
Մինչդեռ, տվյալ պարագայում Նախագծում նշված քաղաքացու կողմից հիշատակված համալսարանը ըստ ոլորտների (Global Ranking of Academic Subjects) ներառված է տվյալ տարվա առաջին հինգ տասնյակում, բայց ըստ աշխարհի համալսարանների ակադեմիական ընդհանուր (Academic Ranking of World Universities) վարկանիշային աղյուսակի ներառված չէ առաջին հինգ տասնյակում:
Ուստի նկատի ունենալով վերոգրյալը՝ հայտնում ենք, որ համապատասխան  քաղաքացուն տարկետում տրամադրելը՝ Նախագծում նշված համալսարանի պարագայում խնդրահարույց է ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1 կետի տեսանկյունից և ունի լրացուցիչ հիմնավորման կարիք: 
Նույն դիտողությունը վերաբերում է նաև «Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին:

	Մասամբ է ընդունվել 
2022 թվականի ապրիլի 22-ին ՀՀ կառավարության կողմից ընդունված N 534-Ն որոշմամբ ՀՀ կառավարության 2018 թվականի ապրիլի 12 N 451-Ն որոշման (այսուհետ՝ որոշում) մեջ կատարվել են փոփոխություններ և լրացումներ, որի շրջանակում լրացում է կատարվել նաև որոշման 9.1-ին կետում: Կատարված լրացման համար հիմք է հանդիսացել այն հանգամանքը, որ 2018 թվականին բարձրագույն ուսումնական հաստատությունների ակադեմիական վարկանիշավորման  http://www.shanghairanking.com/# կայքում սահմանված է եղել երկու տեսակի վարկանիշներ՝ աշխարհի համալսարանների ակադեմիական ընդհանուր (Academic Ranking of World Universities) և ըստ ոլորտների (Global Ranking of Academic Subjects) ցանկերը: Որպես նվաճում համարվել է ցանկերից որևէ մեկում ներառված բուհում սովորելու հանգամանքը: Սակայն կայքում տեղի են ունեցել փոփոխություններ, և վարկանիշավորման ցանկերում ներառվել են սպորտային գիտությունների գծով բուհերի և Չինաստանի Հանրապետության լավագույն բուհերի ցանկը: Լրացման նպատակն է եղել հստակեցնել վարկանիշավորման ցանկերը՝ պահպանելով մինչ այդ պահը գործող մոտեցումը՝ և որպես նվաճում համարել աշխարհի համալսարանների ակադեմիական ընդհանուր (Academic Ranking of World Universities) կամ ըստ ոլորտների (Global Ranking of Academic Subjects) վարկանիշավորման ցանկերը: Սակայն փոփոխության կատարման ընթացքում «կամ» շաղկապի փոխարեն կիրառվել է «և» շաղկապը, որը համահունչ չի եղել կատարվող փոփոխության գաղափարին, դրանից հետո նորմի կիրարման պրակտիկային և նորմի շահառու հանդիսացող քաղաքացիների ընկալումներին: Քաղաքացիների նվաճումների գնահատումը տեղի է ունեցել վերը նշվածի հաշվառումով, միևնույն ժամանակ հայտնում ենք, որ ՀՀ կառավարության 2018 թվականի ապրիլի 12 N 451-Ն որոշման (այսուհետ՝ կարգ)  9.1-ին կետում փոփոխություն անելու նախագիծը ներկայացվել է կառավարության քննարկմանը:  

	2. Նախագծի 1-ին կետի 1-ին ենթակետում անհրաժեշտ է լրացնել ՀՀ կառավարության 2022 թվականի հունվարի 20-ի N 48-Ա որոշման լրիվ անվանումը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջը, որի համաձայն՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում:
Նույն դիտողությունը վերաբերում է նաև «Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծին:
	Ընդունվել է


	
2. Պաշտպանության նախարարություն
	19.12.2022թ.

	2022 թվականի դեկտեմբերի 2-ի Ձեր՝ N 01/18.2/30596-2022 գրությամբ ներկայացված՝ «Հայաստանի Հանրապետության կառավարության 2022 թվականի հունվարի 20-ի N 48-Ա որոշման մեջ փոփոխություններ կատարելու մասին» և «Հայաստանի Հանրապետության կառավարության 2021 թվականի հուլիսի 1-ի N 1069-Ա որոշման մեջ փոփոխություն կատարելու մասին» Կառավարության որոշումների նախագծերի վերաբերյալ առաջարկություններ չունենք:	
	Հայտնում եմ նաև, որ ՀՀ կառավարության 01.07.2021թ. N1069-Ա որոշման 1-ին հավելվածի 3-րդ կետի 40-րդ ենթակետում նշված Միքայել Արմենի Պողոսյանը (ծնվ.` 07.04.2003թ., ՀՀ ՊՆ Զ և ԶՀԾ Երևանի N 2 ՏՍ) 2022/2023 ուսումնական տարվա շրջանակներում ուսումնառությունը շարունակելու վերաբերյալ ուսումնական հաստատության կողմից 26.09.2022թ. տրված տեղեկանքը իր զինվորական հաշվառման մարմին է ներկայացրել ՀՀ կառավարության 12.04.2018թ. N 451-Ն որոշմամբ սահմանված կարգի 11-րդ կետում նախատեսված վերջնաժամկետի ավարտի օրվանից 5 օր հետո` 2022 թվականի հոկտեմբերի 4-ին:
	Ընդունվել է



